A metalingiiistica da oralidade.
O caso do esparnol de Galicia

Montserrat Recalde e Victoria Vazquez Rozas

1. Introducion

O espatiol de Galicia (EdG) é unha variedade que recibiu até agora escasa
atencion. Os estudos tradicionais tenderon a adoptar unha perspectiva nor-
mativista e a centrarse nas interferencias ou fenémenos de converxencia cara
ao galego a partir de datos extraidos da observacion subxectiva e da lingua
escrita. Tamén resulta usual que os fendmenos descritos se reproduzan dun
estudo a outro sen unha constatacién previa da sua frecuencia no uso real.
Salvo raras excepcidns, teremos que esperar ao presente século para ver pu-
blicadas descriciéns funcionais de caracter variacionista ou analises acti-
tudinais baseadas en datos extraidos de mostras de falantes (Pollan Valifia,
2001; Recalde, 2012; Formoso Gosende et al., 2017; Regueira e Fernandez Rei,
2020; Fuente Iglesias, 2020; Azpiazu, 2021; Vazquez Rozas, 2020; Regueira e
Véazquez Rozas, no prelo etc.). A aparicidén de corpus lingiiisticos, entre os que
se atopa o corpus oral do espatiol de Galicia (ESLORA: https://eslora.usc.es),
resultou un avance decisivo para que se producise este cambio.!

O corpus ESLORA esta formado por dous subcorpus recompilados entre os
anos 2007 e 2015. O primeiro esta composto por 53 entrevistas semidirixidas
que fan en total 60 horas de duracidn, integradas no proxecto panhispanico
PRESEEA (https://preseea.linguas.net/), e o segundo por 20 horas de conver-
sas coloquiais. A mostra esta estratificada por sexo, idade e nivel de estudos
con cotas fixas de 3 falantes por cela (agas nunha), tal como figura na taboa 1.

1 O presente traballo forma parte do proxecto de investigacion El corpus ESLORA de espariol oral: enriquecimiento,
andlisis lingtiistico y aplicaciones (PID2020-118133GB-100-P), financiado por MCIN/AEI/ 10.13039/501100011033.

Idade Primarios Secundarios Universitarios

H M H M H M
20-34 3 2 3 3 3 3 17
35-54 3 3 3 3 3 3 18
=54 3 3 3 3 3 3 18

53

Taboa 1. Estratificacion mostral (ESLORA)

Durante a recollida das entrevistas aplicouse un cuestionario sociolingtiis-
tico e un test de inseguridade lingiiistica, métodos comtins en sociolingiiistica,
cos que se recadaron datos sobre a conciencia metalingiiistica dos falantes de
EdG e as suas actitudes lingiiisticas, tanto cara a esta variedade como cara a
siia relacion coa variedade estandar.

Investigar as actitudes lingiiisticas cara ao EdG era unha tarefa pendente
da sociolingiiistica hispanica, inescusabel para afondar na comprensién das
complexas relacions sociolingiiisticas que se producen na Galicia actual entre
falantes e variedades lingliisticas e que non poden ser explicadas cos para-
metros tradicionais.

Este artigo ten como obxectivos presentar alguns dos resultados mais
relevantes da aplicacién do test de inseguridade lingiiistica (Labov, 1966),
amplamente usado pola sociolingiiistica variacionista, e expor unha serie
de problemas metodoldxicos e implicacidons éticas evidenciados durante este
proceso, que nos levan a cuestionar a stia idoneidade como instrumento
epistemoldxico.

2. O concepto de inseguridade lingiiistica (IL)

A percepcién que os falantes manifestan sobre o seu uso das linguas (con-
ciencia metalingiiistica) non coincide sempre cos resultados obtidos cando ese
uso é sometido a exame polos analistas. A norma de prestixio e os criterios
de correccidon exercen unha presion sobre as actitudes e crenzas lingiiisticas
que xera inseguridade sobre a aceptabilidade ou correccién do seu uso, a
cal, seguindo a Labov (1966), se reflicte en diias tendencias aparentemente
antagonicas: por unha banda, a autopercepcion dun uso mais frecuente das
formas que consideran correctas do que se obtén da suia cuantificacién obxec-
tiva; pola outra, a cualificacion das variedades propias como incorrectas.

No ambito hispanico, as investigacions actitudinais indican que os falan-
tes de espanol rexional identifican as variedades do centro-norte peninsular,
nomeadamente das provincias castelas, co modelo de correccién (mais proxi-
mo ao estandar), e tenden a considerar as restantes variedades xeograficas,
incluidas as propias, como subestandares ou desviadas (Moreno e Moreno
2004; Hernandez-Campoy e Villena-Ponsoda 2008; Cestero e Paredes 2018).
Isto afecta tamén ao espariol das comunidades bilingiies, ao que atribuien
numerosas interferencias das linguas propias (Recalde, 2012; Yraola, 2014).

O indice de inseguridade lingiiistica (IIL) (Labov, 1966) é un indicador in-
directo das actitudes lingiiisticas, que se extrae mediante a comparacion do
grao de acomodacion ou discrepancia autopercibida entre os usos propios e
os que os falantes cren correctos. A IL €, segundo Labov, un factor desenca-
deante do cambio lingiiistico. Para determinar o grao de IL, Labov deseniou o
test de inseguridade lingiiistica (TIL), consistente en lles presentar aos suxeitos
duas alternativas de pronuncia nunha serie de palabras para que identifiquen
cal delas utilizan habitualmente e cal cren correcta. O IIL determinase polo
numero de casos nos que estas duias formas diverxen, independentemente da
direccién da diverxencia (a favor ou contra do propio uso): a maior discre-
pancia, maior inseguridade.

3. Aplicacion do TIL aos falantes de EdG

No proxecto ESLORA, o TIL consta de 18 pares de variables morfosintacticas
integradas en secuencias que eran lidas en voz alta polas entrevistadoras,
quen a seguir preguntaban aos informantes que forma/s usaban e cal/cales
consideraban correcta/s. Dada a escaseza de datos empiricos, as variantes co-
rrespondentes ao EdG foron extraidas dos exemplos que os estudos existentes
até o momento identificaran repetidamente como propias desta variedade,
co inconveniente de seren seleccionadas a partir das percepcions subxectivas
dos autores. As variantes alternativas corresponden coa forma aceptada como
normativa no espanol estandar peninsular (EEP; cf. NGLE, 2009). Na taboa
2 figura a lista de variables investigadas. Na columna da esquerda figuran
as variantes consideradas propias do EdG e na da dereita as do EEP. Na pri-
meira columna identificanse con numeros arabigos as estruturas estudadas
(algunhas delas agrupadas en razén do tipo de unidade gramatical). A nu-
meracidn entre parénteses da segunda columna identifica as secuencias nas
que se inseriron as variables e serviran para identificar os pares na analise
das paxinas que seguen.

Estructura EAG Estructura EP

1. Formas verbais

o sali s hesalido (6, 8)
* conociéramos * conocimos(2,3,7)
*  vigramos s habiamosvisto (1)

!\J

Perifrases verbais

s jr + infinitivo s i +a + infinitivo (4)
e haber de + infinitivo s @astar a punfo de + infinitivo (9)
® dar + participio s conseguir + mfinitivo (12, 14)
3. Medio concordado + adxectivo Medio invariable + adxectivo (5)
4. Dativo ético Ausencia de dativo ético (10, 13)

5. Estruturas verbais

® echar [tempo] * pasar [tempo] (11)
® estar en [locativo] s i en [locativo] (18)
6. Locucion conxuntivay mds Conxuncion v (15)
7. Variacion de niimero no pronome Inmobilizacion en singular (16)
interrogativo de persoa quién /
quiénes

Taboa 2. Variables morfosintacticas

Orixinalmente o TIL foi desefiado para investigar variables fonéticas, pois
Labov (1978) sostén que, para que exista unha variable sociolingiiistica, as
variantes deben ter idéntico significado referencial, o que non pode garan-
tirse no caso de todas as variables morfosintacticas precedentes. Pola contra,
Lavandera (1978, p. 181) sostén que a nocién de grupo de equivalencia debe ser
substituida pola de comparabilidade funcional das variantes. Duias unidades
funcionais son variantes dunha mesma variable se portan informacién non
referencial de tipo social, estilistico etc., e presentan patrons cuantificables
de covariacion.

As variables (4), (5), (16) da taboa anterior (v. columna dereita) satisfan
a condicién laboviana. Noutros casos hai razdns para consideralas unidades
funcionalmente comparables que aportan algun tipo de informacién pragma-
tica, como o par (14), cuxos matices de significado foron percibidos por dous
entrevistados, como reflicte o didlogo de (1):

(1) A:no da salido es porque algo se lo impide / en cambio la otra forma es...
I: se mete en el bafio y no sale / se mete en el batio y no da salido

A: no da salido es porque se esta entreteniendo

I: y no da salido/ exactamente

A:y otra cosa seria no sal- se mete en el bafio y no sale ;por qué? se atasco /
no da sacado la pierna de alli

I: claro claro (M33_009)

As respostas ao TIL foron rexistradas para o seu tratamento estatistico e
gravadas para a analise cualitativa do discurso epilingiiistico. O valor minimo
€ 0 e 0 maximo 18.

4. Resultados

4.1. Actitudes lingiiisticas obtidas no TIL

Segundo os achados de Labov (1966, p. 332), quen adopta un estandar de
correccién imposto desde fora do grupo de fala nativa mostra un IIL mais
elevado. Na distribucion sociolectal, o indice mais alto corresponde a persoas
de clase media-baixa. Seria previsibel, por tanto, que entre os falantes de
EdG o IIL fose relativamente elevado, posto que o modelo de correccion iden-
tificase con variedades exteriores 4 comunidade, especialmente co castelan
de Castela. Canto a adscricion sociolectal, que en ESLORA se estabelece por
nivel educativo, poderiase esperar que o IIL se reducise segundo aumenta o
nivel educativo. Pero, como se ve no Grafico 1, os resultados obtidos non son
os esperados no marco laboviano.

Min. 0 / Max. 18

m Sociolecto 3
23 m Sociolecto 2

Sociolecto 1

S = N W A L

Grafico 1. Indices de inseguridade lingiiistica (Maximo= 18; Minimo= 0. Sociolecto 1:
estudos primarios; Sociolecto 2: estudos medios; Sociolecto 3: estudos universitarios)
IIL por sociolectos. Fonte: Datos de ESLORA

Por outra parte, os datos indican que o indice difire dependendo das cons-
truciéns comparadas. O Grafico 2 mostra que as duas variabeis que producen

Oralidade(s) |



Montserrat Recalde e Victoria Vdzquez Rozas

[IL mais elevado son as formas verbais canté / he cantado (pares 6 e 8) e dar
+ participio (pares 12 e 14). Obsérvase, asemade, que as persoas con estudos
medios e universitarios mostran o mesmo patron de variabeis.

Grafico 2. Indice de inseguridade lingiiistica por construcién e sociolecto

E significativo o feito de que a falante cun indice mais elevado de IL (IL=
8), unha muller do grupo etario * 54 anos e estudos universitarios, responda
ao test rapidamente e de forma categdrica, indicando con naturalidade na
maior parte das preguntas que as construciéns que usa non se corresponden
co que cre correcto. Esta informante non vacila nas suias respostas nin parece
que lle preocupe que o seu uso non coincida co estandar de prestixio. Non
hai dubida de que é consciente das caracteristicas da variedade que fala,
sobre as que adoita facer comentarios metalingliisticos, como se mostra nos

fragmentos de (2):

(2)

a.
(i) jQué bien lo pasamos aquel vera-
no! ;Te acuerdas? Fuimos a Mariny...

(ii) jQué bien lo pasaramos aquel
verano! ;Te acuerdas? Fuéramos a
Mariny...

<risas> qué bien lo pasaramos si.

R: si=yo uso yo pasdramos si si si eso siempre / pon que esta bien la primera

b.
(i) Las cosas no te son nunca tan sen-
cillas como crees

(ii) Las cosas no son nunca tan sen-
cillas como crees

la que esté bien.

R: usamos en Galicia bastante el no te son (...) posiblemente sea la segunda

C.
(i) Mis padres echaron mucho tiempo | (i) Mis padres estuvieron mucho
en Alemania tiempo en Alemania

R:no/yolaprimera <risas> o sea que ya ves que soy gallega hasta el tuétano
apesar de que hablo castellano / pero bueno estoy muy orgullosa de ello (...)
la correcta la segunda (M33_005)

En contradicion coas expectativas de Labov (1966), observamos que é preci-
samente a conciencia lingiiistica e metalingiiistica da falante a que determina
o alto indice de inseguridade no test. Neste caso o indice elevado non parece
reflectir unha inseguridade individual sendn de tipo «rexional», é dicir, inducida
pola visién socialmente estereotipada da variedade empregada (cf. Preston,
2013). O uso das variantes alleas ao estandar normativo funciona como indice
de pertenza a unha comunidade de fala: os comentarios metalingiiisticos trans-
locen prestixio encuberto nos trazos do EdG. Hai, por tanto, discrepancia entre
a IL que mide o TIL e a que emerxe do discurso dos participantes. O anterior
implica que un IIL meramente cuantitativo pode non ter tanta capacidade para
predicir o cambio lingiiistico como lle atribuiu Labov, quen non tivo en consi-
deracién o prestixio encuberto que pode extraerse dunha analise cualitativa.

4.2.Implicacions éticas da aplicacion do TIL

O proceso de aplicacion do TIL levounos a cuestionar este método e os prin-
cipios ideoldxicos subxacentes ao seu deserio, pois parte dun estandar de
correccidn ideoldxico que se activa de diferentes maneiras na conciencia dos
falantes durante a stia aplicacién. Como consecuencia, o uso do TIL contribtie
a difundir e a lexitimar a idea de que existe unha variedade que é «mellor»
cas demais porque esta mais proxima ao ideal normativo.

Observamos tamén que nalguns casos a realizacion do test tina como con-
secuencia indesexabel o dano da imaxe publica dos participantes (no senti-
do de Goffman 1967) e exercia unha sorte de violencia simbdlica sobre eles.
Non é estrano que unha situacién na que unha investigadora interrogaba a
un informante sobre as suas crenzas de uso e correccién lingliistica resul-
tase desconcertante e incomoda para moitos participantes, que accederon
a colaborar permitindonos gravalos mentres compartian connosco as suas
opinions e vivencias. A relacion de asimetria entre entrevistadora e falante
faciase mais evidente con alguns informantes de estudos medios e primarios
de maior idade, persoas que quizais nunca antes se enfrontaran a cuestions
metalingiiisticas sobre o propio uso da lingua e as suias percepcions de correc-
cion lingiiistica. O fragmento (3) ilustra as dificultades que ocasiona a algtins
falantes a realizacion do test.

(3) I: aah jqué te tengo que decir a== esa pregunta?
E: cual crees que es correcta de las dos y cual crees que utilizas / que utilizarias
I: es que yo depende o sea mmm alquilé una pelicula que ya la habiamos visto
todos
E: una es que ya la habiamos visto todos y otra es que ya la viéramos todos
[: hombre yo= eeeh ahi en esa en esa== oracion haria o sea que ya la habiamos
visto todos
E: jy cual crees que es la correcta? esa es la que utilizarias ;y crees que es la
correcta?
[: yla otra jque ya habriamos qué?
E: una es que ya la viéramos todos y que ya la habiamos visto todos que ya la
habiamos visto todos porque claro yo estoy acostumbrada <risas> (M22_019)

4.3. Nova aplicacion do TIL

Co obxectivo de superar as dificultades encontradas no uso do TIL cos infor-
mantes de ESLORA, desennamos unha actividade piloto no marco da materia
Analise do discurso do curso 2021-2022. A actividade combina o conecemento
practico dun método de obtencion de datos —o cuestionario sobre crenzas
de uso (propio) e correccién lingiiistica— e a posterior reflexion sobre os re-
sultados. O cuestionario actualizouse co uso de secuencias reais tomadas de
ESLORA e a exclusion de certas construcions que non se documentaban nos
materiais do corpus.

Ao igual que nos TIL de ESLORA, a gravacién da actividade proporciona
informacién moi valiosa sobre a autopercepcién do uso e as actitudes lin-
giiisticas dos participantes. Entre os argumentos que fundamentan os usos
e actitudes destaca a consideracion recorrente da influencia do galego como
determinante da incorreccion de certas variantes. De ai, por exemplo, a crenza
estendida de que as formas verbais compostas con haber constitiien, por de-
fecto, a opcion correcta, o que leva a rexeitar como incorrectos usos estandar
das formas simples, como ocorre en (4):

(4) (a) en octavo de EGB habiamos (b) en octavo de EGB fuimos a
ido a Navarra a esquiar con los / Navarra a esquiar con los / con los
con los comparneros de clase y los | comparnieros de clase y los profesores.
profesores.
R: por influencia otra vez del gallego suelo usar la (b) / la correcta y la es-
tandar seria la (a)

As respostas manifestan, ademais, a desconfianza no uso espontaneo e
relacionan as opcidns consideradas correctas coa reflexion metalingiiistica

consciente. Asi, un participante declara: «los verbos compuestos o no los uso
0 me cuesta mucho pensar que los tengo que utilizar». Outra di que «de ma-
nera natural» usa unha forma verbal simple, pero ‘se o pensa e é consciente’
usa a composta.

Con frecuencia os participantes identifican diferenzas pragmaticas e de
rexistro entre as opcidns presentadas, como en (5) e (6):

(5) sitienes cierta confianza con el interlocutor / que aqui yo creo que no jno? ;o
si? pues no sé / es indefinido / no lo sabemos / yo no diria el te porque el te es
COMOo muy cercano.

(« ) ¢l dativo es mas de habla de gente mas mayor

Ao igual que nos test de ESLORA, tamén neste caso o cuestionario permite
obter informacién das crenzas dos informantes sobre o seu uso lingtiistico
en relacion as nocions de correccidn e de estandar. As respostas e o discurso
metalingliistico revelan a inseguridade que a conciencia de normatividade
xera nos falantes, como se observa en (7):

(7) (a) me gustaron ‘ (b) me han gustado

R: yo= correctas son las dos y tengo un gran problema porque mezclo los
dos tiempos <risa> indistintamente cuando hablo asi que yo creo que diria
la (a) / creo que la usaria / pero no me sorprenderia en absoluto usar la (b)
/ no sé/

Tanto en (7) como en (3) supra (de ESLORA) observamos como os falantes
modalizan epistemicamente o seu discurso con expresions de dubida e incer-
teza como pienso, creo, no sé, me parece, usos modais de condicional e futuro
—diria, usaria—, marcadores de reformulacién —o sea, es decir—, xustifica-
ciéns —es que...—. Son tamén frecuentes nas respostas as pausas largas, as
vacilacions, a repeticion murmurada das secuencias do test e os comentarios
autocriticos sobre a competencia propia en castelan (mesmo se declaran falar
castelan preferentemente ou alternando co galego).

Finalmente, a nova aplicacion do test mostra tamén as limitaciéns dos
cuestionarios como fonte de datos do uso efectivo: o que cremos dicir non
€ necesariamente o que en realidade dicimos, mais é revelador das crenzas
e actitudes dos falantes. Asi, con respecto ao par «(a) atin no fuimos | (b)
aun no hemos ido a mirar nada», un falante di utilizar o pretérito, pero ao
comentar outro par utiliza o antepretérito: «aunque también he escuchado
alguna vez la opcion b». Outro informante afirma, pola contra, que usa a
forma composta (b), pero, nun comentario sobre a variable «(a) intenté | (b)

tengo intentado», emprega a forma simple «la otra [i.e., lo tengo intentadol
no la escuché en mivida».

5. Conclusions

1.

Fronte as previsions de Labov (1966), as respostas ao TIL da mostra de
ESLORA amosan unha correlacion positiva entre IIL e nivel de ensino re-
grado: canto maior é a exposicidn as normas de correccion lingiiistica,
maior é o IIL dos falantes.

. Constatase unha forte discrepancia entre a IL que mide o TIL e a que emer-

xe do discurso dos falantes: as persoas con estudos universitarios, con
maior IIL segundo o test, apenas amosan inseguridade discursiva, men-
tres que o discurso das que terien estudos primarios contén numerosos
elementos de modalizacidn epistémica que indican inseguridade.

A aplicacién do TIL provoca IL: paradoxalmente, o propio test é causa de
inseguridade nos falantes de menor nivel de estudos, que sofren a presion
da ideoloxia da estandarizacién, determinante do patrén de correccidén
hexemonico.

. O discurso epi/metalingiiistico revela a existencia de prestixio encuberto

no EdG.

. Osresultados obtidos en ESLORA encaixan na proposta de Preston (2013),

quen sinala (i) a necesidade de completar os métodos cuantitativos la-
bovianos con outros cualitativos etnograficos para comprender o alcance
daIL, e (i) a necesidade de ter en conta diferentes tipos de inseguridade:
individual, rexional, e mesmo a inseguridade inducida pola propia apli-
cacion do TIL.

. Os resultados da proba piloto posterior confirman os obtidos anterior-

mente en ESLORA: tanto cuantitativa como cualitativamente os cuestio-
narios constitiien un método ttil para estudar a percepcién do uso.

O discurso dos participantes mostra a discrepancia entre crenzas de uso
e uso lingiiistico efectivo.

. E preciso ampliar os datos de uso e actitudes sobre o espafiol falado en

Galicia. Con ese obxectivo, no proxecto ESLORA++ desefiouse unha aplica-
cién en lina sobre autopercepcién do uso por estudantes de ESO e bachi-
llerato (https://eslora.usc.es/encuesta) que se completa coa obtencion das
suas opinions e valoracions mediante a técnica do «grupo de discusion».

